
Часопіс „Наперад!” цікавы і ў сэнсе літаратурным, і ў сэнсе публі-

цыстычным, і ў сэнсе самастойнасьці думкі, яе сьпеласьці. Надзвы-

чайнае для мяне і ўнікальнае тое, што гэты часопіс выдавалі людзі,

якія мелі па 22-23 гады. Найчасьцей, маючы столькі гадоў, ня маем

������ !"�� #�����$�%� �!��& �!�

здольнасьці фармаваньня літаратуразнаўчых ці публіцыстычных ду-

мак, а тут аказалася нешта такое адваротнае, тым больш, што, ска-

жам, Вы, напрыклад, не былі прафэсійным літаратуразнаўцам, не

заканчвалі нейкага філалагічнага факультэту. Гэта для мяне справа

крышку нават і незразумелая, што разьбіткі, адчувалі сябе як твор-

чая група і, баронячы свайго элемэнтарнага быту, працуючы вельмі

цяжка, знаходзілі час і волю на тое, каб займацца такой творчай пра-

цай, як рэдагаваньне часопіса.

Новая мадэль рэгіянальнай пэдагагічнай адукацыі, пра якую ідзе

сёньня размова, — сказаў ён, — павінна быць ня толькі школай пра-

дуктыўнага мысьленьня, але і школай разьвіцьця пачуцьцяў. Без

разьвітой культурнай і навукова пабудаванай сфэры пачуцьцяў будзе

рэзка абмежавана прадуктыўнасьць творчага, эўрыстычнага мысь-

леньня, ня кажучы ўжо пра заганнасьць і адмоўныя сацыяльныя

вынікі аднабаковага разьвіцьця асобы ўвогуле.

Вынікі працэсу разбурэньня асобы, якія мы часткова назіраем у

наш час, у многім абумоўлены і тым, што наша сыстэма адукацыі

адарвалася ад гістарычных каранёў, а дакладней, ня ўлічвала асаблі-

васьці тыпаў культур, якія зьяўляюцца асновай фарміраваньня ду-

хоўнасьці. („Беларускі гістарычны часопіс”. 1998, нр. 4, с. 66)

Што тут чынілася у даўныя гады,

Што думалі, чаго жадалі мы тады,

За што змагаліся, як баранілі веру, —

Хай зьведаюць усё патомкі праз паперу.

